
Xojon carta-la San Pablo xi
kiskii itjon-l1a jé Timoteo

Ko tso Pablo nga sthixat'aa Timoteo

1'An, Pablo, tikjii-lé xojon jé, nga 'an tsibixdya-na
Jesucristo, nga k'oas'in kitsjaa okixi Naina xi
ochrjekajiin-na kjo'in ko Na'en-na Jesucristo nga
titsachifia-la kjondaa-la. 2 Ngaji Timoteo, koni
tsa ki'ndi ts'an xan-le nga 'an tsakooOyandaa-lé
koni s'in mokjeiin-nd it'ad ts'e Cristo. Naina
xi Na'en-nd ko Na'en-na Jesucristo Kkatatsja-le
kjondaa, katahimakeé-le, katas'e-la kjoa'nchan
ijiin inima-le.

Pablo tsibiné-la Timoteo nga siikixiya xita xi kj'eit
kjohitsjeén okoya

3 Koni s'in tsibitsi'ba-lé k'e nga kiaa nangui
Macedonia, yad tijni naxanda Efeso mé-ne nga
kichakjaya-la xita xi mitsa 'én kixi nchihokodya ijiin
naxandd-la Naind. ¢ Ngaji Timoteo, k'oaa s'in
tjine-la jha xita koi, ki kil sis'in-la cuento jchinga
xi mitsa kixi kjoa tikoa ki kil sis'in-la kjoa xi mikii
fehet'aa ts'e xita jchinga kjotseé. Kjoa koi nimé
chji-la. Ta sikjadn-kjoo-na. Mi ki osiko-na nga mok-
jeiin-nd it'aa ts'e Cristo mé-ne nga koma sikitasodn
koni s'in mején-la Naina.

5 X4 xi tibine-1¢, je-né nga tsjeé tijna inima-n4,
nga tsjeé tjin kjohitsjeén-nd koa nga ngui ndaa
moKkjeiin-nd; yaa nchrobat'aa-ne nga sitjochaa xin-
guiad. 6 Tanga tjin i'nga xita xi Xin ndiya tjimaya; ta

koiijoOya-ne 'én xi nimé chji-la. 7”Mejeén-la maestro
ts'e kjotixoma-la Naind Kitsajna. Tanga tijiia-ne,
skanda mikil machiya-la 'én xi chja nga 'fié chja
nga tso nga kixi kjoa.

8 T{jiln-nd nga jée kjotixoma xi kitsjaa Naind, ndaa
tjin tsa k'oas'in kochjeén koni s'in mején-la Naina.
9 'Ya-na, kjotixoma-la Naind, mitsa ts'e jiia xita xi
ndaa s'in. Ts'e-né jiia xita xi mikii nchréfijon koa
mikil sikitasOn; ts'e-né xita xi mikii beéxkén Naina
koa 0tsji jé; ts'e-né xita xi mi tsjee tjin kjohitsjeén-la
Xi tjé beehikon je Kkjoatsjeé-la Naina; ts'e-né xita
xi sik'en na'en-la ko nea-la, ko ngats'ii xita xi xita
sik'en. 10 Tikoa ts'e-né jfia xita xi kjoa chijnguii s'in,
jiia xi Xita xa'nda, xita xi xikjin fiko chijé nga otijna.
Tikoa ts'e-né jiia xita ndiso ko xita xi mitsa 'én Kkixi
chja, jfia xita xi ch'o tjin kjoa xi s'in xi kondra ts'e
kjohitsjeén xi kixi tjin. 11Jeé kjohitsjeen kixi, k'oad
tjin Xi okoya jiia 'én jeya-la Naina xi kjoa ts'e Cristo.
Naina xi 'fi0 jeya tijna, jé Kisingatsja-na nga 'an
kichjaya 'én koi.

Mé kjoa-ne nga kitsjaa-la kjondaa Naind jé
Pablo

12 Tsjaa-la kjondaa Na'en-nd Jesucristo. Ndaa
chji-la nga kitsjaa-na ngano tikoa ndaa kijtsee
ikon-na nga 'an kisingatsja-na xa-la, 13 nas'in k'e
nga sa itjon, Mo ch'o kis'iadn; kichjajno-la Naina;
kondra Kiitjingui-la; toon Kkijtseé xita-la. Tanga
kjohimakeé-na Naind, nga kj'ee kii be, koa kj'ee kii
mokjeiin-na it'aa ts'e Cristo. 14 Tanga je Kkjotjo-la
Na'en-na isad 'fio tse kitsjaa-na tikoa Kisihiseén-na
nga mokjeiin-na ko kitsjaa-na kjoatjocha-la nga jé
Cristo tijnakoaa.

15Jfia 'én koi, ngui 'én kixi-né. Mochjeén-né nga
kokjeiin yije-la xita nga jé Jesucristo j'ii i is0'nde
nga kochrjekajiln kjo'in ngats'il xita xi jé tjin-la.
Ngats'il xita xi ch'o s'in, 'aan tijna itjoan nga tso-
hotsjia jé. 16 Nas'in 'fié ch'o kis'iaan, Naind kis'e-la
kjohimatakon it'aa ts'an. Jha xita, k'e nga skoe
ko s'in kisiko-na Na'én-na Jesucristo, nga 'fio tjin-la
kjoatsetakon, tikoaa kokjeiin-la it'aa ts'e Cristo
nga s'e-la kjoabinachon nita mé nachrjein-ne.
17 Naind, 'nga katijna, katas'e-la kjoajeya nita mé
no, nita mé nachrjein-ne nga je otixoma nita mé
nachrjein-ne koa mikil kjoehet'aa nachrjein-la
nita kjé-ne, tikoa mikil tsején fidnda tijna koa ngui
jé tajngoo xi Naind. K'oas'in katama.

18 Ngaji Timoteo koni tsa ki'ndi-na xan-le,
singatsja-1é 'én koi, koni s'in kitso xita xi kisikjeén
Nainda nga Kkiichja it'aa tsiji, mé-ne nga it'aa ts'e
'‘én koi, tsja-le ngafnié nga ndaa sixa-la Naina
koni s'In sixd soldado. 19 Ndaa katakjeiin-1é it'aa
ts'e Cristo, tikoa ndaa katijna kjohitsjeén-1é. Tjin
i'mga xita xi mikil Kisis'in kjohitsjeén xi ndaa tjin.
K'oad koma-ne nga kisikje-la ikon nga mi ti kil
kokjeiin-la. 20 K'oad s'in komat'in jé Himeneo ko
Alejandro xi 'an Kkisikitsajnakoaa xita neii mé-ne
nga katakixiya-ne nga mi taxki kichjajno-la Naina.

2

Mochjeén-né nga kitsi'batjia xinguiad

17e kjoa xi isa 'i6 mochjeén, k'oad s'in tibine-no
nga titsi'batjio ngats'ii xita, tinokjoat'aa-la Naina,
titsi'ba-la Naind, tjil-la kjondaa it'aa ts'e ngats'ii
Xita xi tjin nga tijtsa is0'nde. 2 Mochjeén-né nga

kitsi'batjid X1 Xitaxa itjon titsajna ko ngats'ii xi
kjotixoma tjiya tsja mé-ne nga 'nchan Kkitsajna-na
tikoa tafi tafi sijchd yijo-na tikoa jchaxkodan
Naina ko jchaxkoan kjoa xi ndaa tjin. 3 K'e nga
k'oas'in s'eén ndaa tjin koa ndaa sasén-la Naina xi
ochrjekatji-na kjo'in. 4 Nain4, jé xi mején-la nga
ngats'ii xita kitjokajiin kjo'in tikoa sijiin-la kds'in
tjin xi kjoakixi. > Ta jngo0 ma Naind; tikoad ta
jngoo ma xita xi chjatji-nd it'aa ts'e Naina4, jé xita xi
Jesucristo 'mi. 6K'e nga kichiyanachrjein-la Nain4,
Jesucristo kitsjaa kjotjo yijo-la nga k'en mé-ne nga
kochjitji-ne ngats'ii xita nga ma kitjokajiin kjo'in.
K'oad s'In Kkis'iin nga Kisijiin yije-la xita. 7 'Adn
kjongatsja xa je nga 'an tsibixdya-na Cristo nga
kichjaya 'én ndaa-la tikoa kokooya-la jfia xi mitsa
xita judio nga kokjeiin-la it'aa ts'e Cristo tikoa skoe
xi kjoakixi. "En Kixif xi tixan-1&, mitsa 'én ndiso.

8 It'aa ts'e xita xX'in, mejen-na k'e nga chjat'aa-la
Naind nita fidnda i'nde titsajna, tsjeé katasikitsajna
inima-la k'e nga skimiitjen-la tsja Naina. Ki kjoajti
tijiin inima-la, koa ki nchikjaan-kjoo-jén. 9 Tikoa
jiia ichjin, jé nikje xi ndaa ok'in-la katakja. Ki nikje
chji 0kja. Ki taxki si'fiojno sko ko yijo-la tsojmi
xi N6 chji koni kicha oro ko perla. Chiba chiba
katindaa yijo-la mé-ne nga mi xita skotsején-jno-ne.
10Ta sada xa xindaa tjin katas'in koni s'in ok'in-la jiia
ichjin xi beexkdn Naind. 11 Jfia ichjin jyo katitsajna
k'e nga skota'ya 'én-la Naing; kata'nchréiiijon-la jée
xi okdya. 12'An, mikii tsjad'nde nga jiia ichjin
kotixoma-la Xi xita X'in koa kokoya-la. Ichjin, jyo
katitsajna. 13 Koif kjoa-la jé Naind itjon tsibindaa
Addn, iskan tsibindaa Eva. 14 Mitsa je Adan xi

kichonachan-la; jé Eva xi chjodn-la. K'oaa s'in
koma-ne nga kisako jé-la. 15 Tanga, jiid ichjin,
tsa siikitason koni s'in mején-la Naind nga s'e-la
ixti, kitjokajiin Kkjo'in. Mochjeén-né nga ndaa
kokjeiin-la it'aa ts'e Cristo, nga s'e-la kjoatjocha,
nga tsjee kitsagjnako Naina koa ndaa siijcha yijo-la.

3

Kjoa xi mochjeén ts'e xita xi sikinda naxanda-la
Nainad

1'En jé, ngui 'én Kixi-né: Tsa tjin jngod xita xi
mejen-la X4 nga naxanda-la Naind siikinda, "o
ndaa tjin xa Xi mején-la. 2 Jé xita xi siikinda
naxanda-la Naind mochjeén-né nga ndaa s'iin
mé-ne nga mi ya xi ch'o kitso-la. Jngoo chjoon
s'e-la; jngoo xita xi indaa tjin ikon; Xita xi ndaa
koson-la yijo-la; xita xi yaxkon nga ndaa tisijcha
yijo-la; xi ndaa sis'in-la xita xi bijchdkon; xita xi
ndaa ma-la okdya; 3 xi mitsa xita ch'i; xi mitsa xita
kjaan-ko; xi mitsa ton chijé kjotsjakee. Je xita xi
mochjeén xi ndaa xita, xi mitsa kjoasil sis'in-la,
Xi mitsa ton kdjno-la. 4 Mochjeén-né nga ndaa
kjotixoma-la xita ni'ya-la; ndaa siikixi ixti-la mé-ne
nga s'e-la kjoxkon ixti tikoa siikitason koni s'in tso
xita jchinga-la. > Tsa mikii ma-la otixoma-la Xita
ni'ya-la, ¢ko s'in koma siikinda Xita naxanda-la
Cristo? 6]Je xi sikinda Xita naxandda-la Naind jeé xi
mochjeén xi kjotseé kokjeiin-la, mé-ne nga mi 'nga
ikon koma-ne nga mi kjo'in s'e-la koni komat'in
xita neil. 7 Mochjeén-né nga ndaa siijchd yijo-la

mé-ne nga skoexkon-ne jia xita xi mikil mok-
jeiin-la it'aa ts'e Cristo nga mi ch'o kijna, nga mi je
Xita neii siikijne-la.

Kjoa xi mochjeén ts'e xita xi siichjat'aa-la
naxandd-la Naind

8 K'oad tis'in tjin ts'e xita xi silkitason x&
nga siichjat'aa-la xita naxandd-la Naina, jha
mochjeén xita xi yaxkon nga ndaa nchisijcha
yijo-la. Mikil koma siikjatjiya-la 'én Xi chja. Mikil
koma xan koahijtakg. Mikil koma ton chijé
kotsjakee. 9 Mochjeén-né nga ndaa katafit'aa-la
kjoatji'ma xi jye tsakdé Naina koni s'in mokjeiin-na
it'ad ts'e Cristo. Tikoa mochjeén-né nga tsjee
katasikitsajna kjohitsjeen-la. 10 Jiia xita xi siikitasOn
Xa nga siichjat'aa-la xita naxanda-la Naina,
itjon katachit'aa tsa nimé Kkjoa tjin-la, ikjoan,
k'eé katasikitason. 11 K'oad tis'in tjin ts'e ichjin;
mochjeén-né nga yaxkon nga ndaa nchisijcha
yijo-la. Mi 'én ndiso kichja. Indaa k'oeé ikon.
Ndaa siikitason yije nita mé kjoa-ne. 12 Jé xita
Xi sikitason X& nga sichjat'aa-la xita naxanda-la
Naind, mochjeén-né nga ta jngoo chjoon s'e-la.
Ndaa katatixoma-la ixti-la ko xita ni'ya-la. 13 Jha
Xita xi ndaa siikitason xa koi, isa ndaa jchaxkon
koa isa 'fi0 ndaa s'e ikon koni s'in mokjeiin-la it'aa
ts'e Cristo Jesus.

Kjoa'ma-la Nainad

14 Mejen-na nga kjikon niton-le, tanga tsa koii
nachrjein-la kochrjein-ya-na, k'oad ma-ne tikjii-le
xo0jon je 15 mé-ne nga jcha-ne kds'in kitsajnakoaa
Xita xinguiad ya jjiln naxanda-la Cristo xi tijnakon.
Jé naxanda-la Cristo tjiya tsja 'én kixi-la Naina.

16 Ngui 'én kixi-né nga 'f6 jeya je kjoa'ma-la Naina
Xijye tsako koni s'in yaxkoan Naina:

it'aa ts'e Inima Tsjee-la ki'ya-la nga tjin-la kjoakixi;
jiia akjale kijtseé-né;

'én-la kinokjoayajiln-la ngats'ii Xi mitsa xita judio;
nga tijtsa is0'nde kokjeiin-la xita it'aa ts'e Cristo;
jeya kitjoétjo-ne jan ngajmil.

4

Xita xi mitsa 'én kixi kokoya

1 Tanga je Inima Tsjeé-la Naind ndaa
béngjmiya-nd nga tso: Kk'e nga chiba nachrjein
chija-isa-la nga kjoii ijngo0 k'a Cristo, s'eé xita xi
mi ti kil kokjeiin-la it'aa ts'e Cristo. Yaa kjit'aa-la
inima ch'o-la neii xi konachan koa kjohitsjeen-la
neii siikitason. 2Jfia kji'nchré-la xita ndiso xijoisén
tjin-la. Xita koi, nga jye kjotdjadjiin Kjohitsjeén-la,
mi ti kinda fiko-ne kjoach'o xi nchis'in. 3 Jiia
xita koi mikil tsja'nde nga kixan xita. Tikoaa tjin
tsojmi xi ma chine, mikii tsja'nde nga koma chjine.
Tanga tsojmi koi, Naind tsibindaa nga tji'nde-la nga
koma skine xita xi mokjeiin-la ko xi ndaa tijiin-la
kjoakixi. K'e nga skine tsja-la kjondaa Naina.
4 Ngats'il tsojmi xi Nain4 tsibindaa, ndaa-né, mikii
koma Kinachrjenguiad. Koma sikjeén yije tsa k'oi-1a
kjondaa Naind k'e nga sikjeén. 5 Jeé 'én-la Naina
siitsjeé tsojmi k'e nga Kindkjoat'aa-1a.

Jngoo chi'nda-la Cristo xi ndaa sixd
67i, tsa k'oas'in kokdya-la jiia xita xinguiad kjoa
koi, 'i6 ndaa sixat'aa-la Cristo Jesus. SkasoOn-isa

kjohitsjeén-lé it'ad ts'e 'én xi mokjeiin-na ko
kjohitsjeén xi ndaa tjin xi ndaa ti'mitjingui-la.
7Tanga ki taxki nis'in-la 'én jchinga ts'e is0'nde
xXi nimé chji-la xi ta Kkjohitsjeén-la xita. Tine-la
yijo-lé nga chaxkoin Naind. & Tsa kine-1a yijo-na
nga k'oi-la nga'ng, sako chiba-la kjondaa, tanga
tsa kine-la inima-nd nga ndaa jchaxkoan Nain4,
isaa sak6-na kjondaa xi mochjeén-na nga kjit'aa
nachrjein. Sakd-na kjondaa i it'aa nangui ko nga
koma iskan tikoaa sakd-nd jan ngajmii. ° "En koi,
'én kixi-né. Mochjeén-né nga katakjeiin yije-la xita.
10 Koif k'oas'in biné-14 x4 yijo-nd, tikoa nikjiadn
kjo'in nga je titsachifia-la Naind xi tijnakon Xi
ma-la ochrjekajiin kjo'in ngats'il xita. Jiia-né xi
kitjokajiin kjo'in xi mokjeiin-la it'aa ts'e Cristo.

11 K'oad s'in tatixoma-la jiia xita, k'oa ti s'in
takdya-la 'én koi. 12 Ki ya xi ochrjekangui-lé nas'in
ngul sa ixti-isi. Ya jjiln-la xita xi mokjeiin-la it'aa
ts'e Cristo, ji, ndaa t'in itjoin mé-ne skingui-ne
kos'in nokjoi, kds'in 'ni, kos'in tjocha 'yi Naind ko
xita, [kds'in ndaa tijna inima-1€], kés'in mokjeiin-le
it'ad ts'e Naind, kos'in tsjee tinijchi yijo-lé nga
nguixkon Naind. 13 Skanda k'e nga Kkijchokon-lé,
k'oaa s'in t'iin: tixkejiin-la Xita 'én-la Naina; tine-la
nga 'No kat'eé-la ikon; tikoa takoya-la. 14 Ki
nijchaajiln-jén nga sixat'aa-la Naina it'aa ts'e kjotjo
xi kitjoé-lé k'e nga jia xita jchinga-la naxanda-la
Naina tsohoson-lé tsja nga jiia kiichja ngajo-la
Naind it'aa tsiji.

15 It'aa ts'e kjoa koi, kjit'aa nachrjein tiyakoii,
tikoa tixakoii mé-ne nga skoe yije-ne Xita nga
ndaa timajchingakoji. 16 Ndaa tikindii yijo-lé mé

xi 'nl. Tikoa t'iin kinda jé 'én xi okooOya-la Xita.
Kixi tijni. Tsa k'oas'in sikitasoin, ngaji, kitjokajiin
kjo'in; tikoaa kitjokajiin kjo'in jiia xita xi 'nchré-l1e.

S

Kjondaa xi mochjeén it'aa ts'e xita xi kj'eil

17ha xita xi jye 'fi6 jchinga, ki taxki nikaka-la;
k'oad s'in téngjmiya-la koni tsa na'én-1é ma; tikoa
jiia xi isa ixti-isa, kK'oad s'in téngjmiya-la koni tsa
'ndsi ma. 2Jfia ichjin xi jye 'fié jchinga, k'oaa s'in
téngjmiya-la koni tsa nea-1é ma. Jfia xi ichjin ixti
k'oad s'in tengjmiya-la koni tsa tichji ma nga ngui
tsjeé tijna kjohitsjeén-le.

3 Tisikoo jfia ichjin Xi jye k'en x'in-la tsa kixi kjoa
nga tsjin xi osiko. 4 Tsa tjin ichjin ka'an xi tjin-la ixti,
ko tsa tjin-la ixti 'ndeii, ixti koi, itjon katasikitason
ya ni'ya-la kos'in beexkon Naind. Katasiko Xita
xikjin, mé-ne nga tsja ngajo-la kjoatjocha ts'e xita
jchinga-la. Kjoa koi, ndaa tjin. K'oaa s'in sasén-la
Naind. > Jé chjo6n ka'an xi kixi kjoa nga tijna
tajngoo, Naind 'fot'aa-takon ko nachrjein ko nitjen
bitsi'ba nga chjat'aa-la Naina. 6 Tanga jé chjoon
ka'an xi kjotsja ts'e is0'nde xi ch'o tjin tsja-la yijo-la,
it'ad ts'e Naind tijnak'en-né nas'in tijnakon. 7 K'oaa
s'in tatixoma-la kjoa koi mé-ne nga ndaa siijcha-ne
yijo-la nga mi ya xi ch'o kitso-la. & Tsa ya xi
mikil silkinda Xita xikjin nga siichjat'aa-la, mats'iako
itjon-ne xi ya titsajnako ni'ya-la, tsa mi k'oad s'in
kosiko xikjin, mikil nchisikitason 'én xi mokjeiin-la
it'ad ts'e Cristo. Isad ch'o nchisikitsgjna yijo-la mi
k'oad-ne koni jiia xita xi mikil mokjeiin-la 'én-la
Naina.

9 Ichjin ka'an xi sit'ad xgjon nga kochjat'aa-la,
ta jia-né xi tsato jan kaan no tjin-la xi Kixi
tsibitsajnako x'in-la, 10 jiia xi 'ya-la nga ndaa
kisijchd yijo-la ts'e xa xi ndaa tjin: tsa ndaa
kisijchd ixti-la, tsa ndaa Kisls'in-la xita xi ijchOkon
ni'ya-la, tsa tsanijno ndsoko xita-la Cristo nga ndaa
kisis'in-la, tsa Kisichjat'ad-la xita xi kjoa titsajiin.
Tsa K'oas'in kisikitason yije X4 xi ndaa tjin, koma
sit'aa xojon.

11 Tanga jfia ichjin ka'an xi sa ixti isa mikil
koma xgjon sit'aa. K'e nga x'in kjoaajiin-la, mitsa
'iin koma-la nga kinchat'aaxin-la Cristo nga kixan
ijngo0 k'a-ne. 12 Tsa k'oas'in s'iin, kjo'iin s'e-la nga
mikil nchisikitason koni s'in kitsjaa tso'ba nga sa
itjon. 13 Ichjin koi, tikoad mangaa-la nga xKi xi jan
ni'ya binchimajto. Ma ts'ee-né. Mitsa ta ma ts'ee.
Tikoad 'én ndiso bixkd. Chjajiin chja'a fidnda mi
jiia oko-la. 14'An, k'oad s'in mején-na nga katixan
ljngo0 K'a-ne jiia ichjin ka'an xi sa ixti isa. Katas'e-la
ixti. Ndaa katatixoma ni'ya-la mé-ne nga mi ch'o
kichjajno-na xi kondra. 15 Tjin i'nga ichjin ka'an xi
jye tsohofaya-ne, jé kiit'aa ijngo0 k'a-la xita neii.

16 Tsa jngod xita xi mokjeiin-la 'én-la Naina
tsa tjin xikjin xi chjodn ka'dn, mochjeén-né nga
katasichjat'aa-la xikjin mé-ne nga mi jé naxanda-la
Cristo N6 skané-ne x4a. Jé naxanda-la Cristo
komad kosiko xi kixi kjoa nga ngui ndi chjoon
ka'an ima.

177fia xita jchinga xi ndaa otixoma ya naxanda-la
Naind, ok'in-la nga isa ndaa jchaxkon koa
kochjat'aa-la xi mochjeén-la, mats'iako-ne jfia xi
chjaya koa okdya 'én-la Naind. 18 Xgjon-la Nain4,

k'oad s'in tichja nga tso: “Jé nchraja xi sixd, kina'ya
bi'a tso'ba.” Tikoaa tjit'ad xi tso: “Je Xita xi sixa,
mochjeén-né nga katachji-la.”

19 Ki kil nis'in-la tsa ya xi 6ngui xita jchinga xi
otixoma ts'e naxandda-la Naina tsa mi jo jan ma-ne
xita xi kijtseé-ne xkon kjoa xi koma.

20 Tanga jfa xita jchinga xi Otsji jé-isa, tikaka-la
nga nguixkon ngats'ii xita naxanda-la Naina,
mé-ne jiia xita xi imga k'oad s'in sinchaxkon-ne.

21 Tibine-lé nga nguixkon Naind ko Na'en-nd
Jesucristo ko akjale-la xi X0 je jaajiln-ne, ndaa
tikitasoin kjoa koi. Nimé kjoa xi bindaajiin k'e nga
kj'ee kil 'ya-la tsa kixi kjoa. Ki chjaajiln xita xi
nis'in-la; ngdson tis'in yije-la. 22 Ki ya xita xi taxki
chjaajiin nga kjoson-la ndseii k'e nga k'oi-la x4 jjiin
naxandd-la Naind. [tjon ndaa tikitsjiin mé-ne nga
mi ji kokot'aa-le jé-la xita xi kj'eil. Tsjeé tijni.

23 Nga ch'in tjin kjit'aa-la indso'boi, ki ta nanda
'yo], tikoaa t'i chibi nanda vino.

24Tjini'nga xita xi tik'e 'ya-la jé-la k'e nga tikj'ee
sindaajiln. Tanga tikoaa tjin i'nga xi iskan 'ya-la.
25 K'oa tis'in tjin x4 xi ndaa tjin, tjin xi niton bee
xita. Tikoad tjin x4 ndaa xi mi niton 'ya-la tanga
mikil koma jngoo k'a sijna'ma. Iskan jcha-la.

6

1 Ngats'il xita naxandd-la Naina xi chi'nda
titsajna'fio, ndaa kateexkon nei-la mé-ne nga miya
xi ch'o kichjajno-la Nainda ko 'én xi okooOyaa it'aa
ts'e Cristo. 2]Jfa xita chi'nda xi mokjeiin-la nei-la
it'ad ts'e Cristo, mochjeén-né nga ngason ndaa
kateexkon nei-la nga 'ndseé joo it'aa ts'e Cristo.

Isad ndaa katasixa-la nga ngason mokjeiin-la 'én-la
Naina tikoa tsjakeé xikjin.
Jfia 'én koi, takdyi tikoa tindkjoayi.

Kjoa xi sako-nd k'e nga ton matsjachad

3 Tsa tjin xita xi Kkj'eil tso 'én xi okdya nga mi
tljngo0 ikon koni tsO 'én ndaa-la Na'en-na Jesu-
cristo tikoa mikil tijngo0 ikon it'aa ts'e Kkjotixoma
koni s'in yaxkodn Naind. 4 Xita koi, Xita 'nga
takon-né, nimé machiya-la. 'N¢ tsjakeé nga
Otiya-ne 'én xi nimé chji-la. Yad nchrobat'aa-ne
nga maxitakon-chad xinguiad, nga bixkan-kjoaa,
nga nokjoajno-la xinguiaa 'én xi ch'o tso, tikoa
ch'o nikitsjeén it'aa ts'e xita xi kj'eii. 5 Tikoad
yaad nchrobat'ad-ne nga kjit'ad nachrjein nchik-
jaan-kjoo jha xita xi mi Kkixi sikjeén kjohitsjeén-la
ko mi kjoakixi fit'aa-la. K'oaa s'in sikitsjeén, tso-né:
tsa ndaa jchaxkoan Naing, yaa sako-na ton. Ngaji,
ki k'oad tjin kjoa xi nikitsjiln. 6 Kixii kjoa, tseé
kjondaa sako-la xita k'e nga beexkdn Naina tsa
tikoa tsja tjin-la inima-la mé xi tjin-la. 7 Nga nimé
xi kich'a k'e nga kits'iadn i is0'nde. Tikoaa nimé
xi kjikoaad k'e nga kiyd. 8 Tsa tjin-nd tsojmi xi
chineé koa tjin-na nikje xi chikja, mochjeén-né nga
tsjad kijngo0-14 takodn. 9 Tanga jiia Xita xi mejen-la
kjoanchina, nga mikil chikjoako-la kjohitsjeén xi
ch'o tjin nga kjin tsojmi mején-la, yaa kixongui
ch'an koa yaa singuifid. 'N6 mején-la kjoa xi
nimé chji-la koa xi ch'o siko-na, kjoa xi sikits'on
xita koa yaa chijajiin. 10 K'e nga ton matsjachaa,
yaa mats'ia-ne kjoa ts'e jé ko ngats'ii kjoa xi ch'o
tjin. Tjin I'nga Xita xi jye chinchat'aaxin-la kjoa xi
moKkjeiin-nd it'aa ts'e Cristo jé ngatji-la nga tse ton

mejen-la. K'oaa s'in ma-ne nga tijiia-ne tse kjo'in
tsja-la yijo-la.

Tine-la yijo-le kjoa xi mokjeiin-lé

11 Tanga ngaji xi <Xxita-la Naind 'mi-le,
tisit'aaxin-la ngats'ii kjoa koi. Jé t'in tjingui-la
xi kjoakixi. Jchaxkoin Naind. Ndaa katakjeiin-le
it'aa ts'e Cristo. Katas'e-le kjoatjocha. Katas'e-1€
kjoatsetakon. Indaa kjoa tikijni inima-le. 12 Ndaa
tixkatji kjoa xi mokjeiin-na it'aa ts'e Cristo.
Ki nikijna-jen ndiya kixi ts'e kjoabinachon xi
mikil fehet'aa nita kjé-ne. Nga koii xa Kkiichja-1&
Naind. Ngaji jyeé k'oas'in ndaa Kkits'ii ndsgboi
nga kinikixiyl 'én Xi mokjeiin-1é it'ad ts'e Cristo
nga nguixkon xita xi kjin ma-ne nga Kii'nchré.
13I'ndei jngoo x4 tibiné-le nga nguixkon Naind xi
sikitsajnakon yije nita mé xi tjin, tikoa nguixkon
Jesucristo xi ndaa kitsjaa tso'ba nga Kisikixiya
'én ndaa-la k'e nga kiichja nga nguixkon Poncio
Pilato. 14 K'oaa s'in tihotiixoma-l¢, ndaa tikitasoin
kjotixoma koi; ki nikjatjlya-la mé-ne nga mi ya
xi kochrjengui-le skanda k'e nga Kkjoil ijngo0
k'a Na'én-nd Jesucristo. 15 K'e nga Kkijchoya
nachrjein, Naina, k'oaa s'in siikitason yije kjoa
koi. Mé ta ndaa-la Naind nga je tajngoo tihotixoma.
Jé tijna itjon-la jiia Xi Xitaxd itjon titsajna tikoa
tijna itjon-la jia xi xita sko-la titsajna. 16 Tajngoo
Naind xi x0 k'oas'in tijna-ne nga mikii biyaa. Yaa
tijnajiin kjoahiseén fidnda mi ya xi koma Kkijcho
kinchat'aa-la. Ni sad jngoo xita beéxkon ni mikil
tji'nde-la nga skoexkon. Naina, kjit'aa nachrjein
jeya katijna. KatayaxkoOn Kjotixoma-la nita kjé-ne.
K'oas'in katama.



1 Timoteo 6:17 Xiv 1 Timoteo 6:21

17 JTha xita nchind xi tjin i is0'nde, k'oad s'in
tiné-la: “Ki bi'nga-la ikon.” Ki koii ma'fidt'aa ikon
kjoanchind xi tjin-la nga ta niton fehet'aa. Je
katama'fiot'ad ikon Naina xi tijnakon nga je tsja
yije-nd xi mochjeén-nd skanda sikatoné-la mé-ne
nga ko kjotsja sikjeén tsojmi xi tsja-na. 18 Koatin-la,
kjondaa katas'in. Katas'e-la kjoanchina nguixkon
Naind it'aa ts'e kjondaa xi s'in. Ki kjoaxkon fikjaa,
ko inima-la katatsja itsé-la xikjin mé xi tjin-la.
19 Tsa k'oas'in siikitason nachrjein i'ndei, s'eé-la
kjoanchina xi mikil kjoehet'aa k'e nga jye titsajna
nguixkon Naind. Tikoaa tjoé-la kjondaa xi ngui
ts'e kjoabinachon.

'En Xi fehet'ad-ne

20 Ngaji Timoteo, ndaa tikitasoin 'én ndaa-la
Naina xi ji kjongatsjei. Ki kil na'ya-la 'én ndiso
xi nimé chji-la. Ki Kkii nis'in-la kjoa xi chitiya-na
ts'e kjoachjine ndiso. 21 Tjin i'nga xita xi k'oa
tjin kjohitsjeén fitjingui-la. K'oad ma-ne nga chin-
chat'aaxin-la kjoa xi mokjeiin-nd it'aa ts'e Cristo.

Jé katijnako-1é kjondaa-la Naina.

